

سینٹ سیشن کے لیے ۹۰ دن کی مدت
یہ ایک نہایت اہم مسئلہ ہے محض حسابی گورکھ دہندہ سمجھ کر اس کو نظر انداز نہ کیا جائے۔ ہم نے اس دستور کا حلف اٹھایا ہے جو اس ملک کا بالاتر قانون ہے۔ اگر ہم اس کا احترام کرنے کے لیے تیار نہیں یا ہم معاملات کو اتنی سنجیدگی سے نہیں لیتے اور اس دستور کے جو تقاضے ہیں ان کو پورا کرنے کا بروقت اہتمام نہیں کرتے تو یہ حکومت، اس ایوان اور پوری قوم کے لیے ایک رسی شرمناک مثال ہو گی۔ وزیر مدل صاحب نے جو کچھ کھا ہے اس کے صرف دو معنی ہو سکتے ہیں۔ ایک یہ کہ سال کے معنی اس دستور میں کیلنڈر سال ہے۔ اس میں کوئی شبہ نہیں۔ دوسرے الفاظ میں پہلا سال ۳۱ دسمبر کو ختم ہو جائے گا۔ اب دو ہی تعبیرات ہو سکتی ہیں ایک یہ کہ ۳۱ دسمبر
تک اس ایوان کو ۹۰ دن پورے کرنے چاہیں یا اسے دن ملنا چاہیے۔
ہمارے ایک فاصل ممبر بڑی فراخدلی کے ساتھ آپ سے صرف اسے دن کے لیے مطالبہ کر رہے ہیں۔ لیکن اگر ہم دوسری تعبیر کو مانیں تو خواہ اس ایوان کی مدت یکم جنوری کو شروع ہوئی ہوں یا ۲۲ مارچ کو سال کے تقاضے اسے پورے کرنے چاہئیں۔ دستور میں ۹۰ دنوں کا تعین اسی لیے کیا گیا ہے۔ اور جس دن سے ۹۰ دن کا پورا ہونا ناممکن ہو گیا ہے اسی دن سے اس ایوان کا استحقاق مجروح ہونا شروع ہو گیا ہے۔ اس کے لیے اس دسمبر کے انتظار کی ضرورت نہیں ہے اگر یہ سوال پچھلے سیشن میں اٹھتا تو وزیر مدل کا اعتراض صحیح تھا اس لیے کہ اس وقت اس بات کی گنجائش تھی کہ اس سیشن سے پہلے جتنے دن اس ایوان نے پورے کیے ہیں اور جو دن باقی ہیں اس میں امکان ہے کہ یہ اپنے نوے دن پورے کرے۔ لیکن آج جب کہ یہ سوال اٹھایا گیا ہے اس بات کا قطعاً کوئی امکان نہیں ہے اور مجھے معلوم نہیں ہے کہ وزیر مدل کے پاس یہ اختیار ہے کہ وہ اس سال کی طنابیں کچھ کھینچ دیں اور کچھ مزید دنوں کا اس میں اضافہ کریں۔ اگر وہ نہ ہو سکے تو پھر جس دن سے نوے دن پورا ہونا ممکن نہیں رہا، استحقاق کی خلاف ورزی شروع ہو گئی۔
جب سال ختم ہونے میں اتنے دن رہ گئے کہ روزانہ مسلسل اجلاس کر کے بھی ۔ دن کی مقررہ مدت پوری نہ کی جا سکتی تھی تو یہ تحریک استحقاق پیش کی گئی۔ ۱۰الور ۲۳ دسمبر ۱۹۸۵ء

میری نظر میں اس ایوان کے لیے صحیح راستہ یہی ہے کہ اس قرار داد کو استحقاق کی خلاف ورزی کی کمیٹی کے سپرد کیا جائے۔ وہ اس کا جائزہ لے اپنی رپورٹ دے اور اس حکومت کی پوری پوری سرزنش کرے کہ یہ ایوان کب بلایا جائے اور کب اس کا التواء ہوں ۔ یہ فیصلہ یہ ایوان نہیں کرتا، یہ فیصلہ اس دستور کے تحت صدر کرتا ہے اور وزیر اعظم اس کو اس بات کا مشورہ دیتا ہے۔ یہ ذمہ داری وزیر اعظم اور صدر کی ہے اگر انہوں نے اپنی ذمہ داری پوری نہیں کی تو پھر اس پر ان کی گرفت ہونی چاہیے۔ اگر ہم بڑوں کو معاف کر دیں اور چھوٹوں کی گرفت کریں تو یہ انصاف نہیں ہے۔ یہ ایوان اس لیے وجود میں آیا ہے کہ اس دستور کی ہر وہ پروویژن پوری ہو، جو اس میں رقم ہے اور جسے ہم نے مقدس مانا ہے۔ اس لیے اس مسئلے کو پوری سنجیدگی سے لیا جائے اور جو منا بطہ اور قاعدہ ایسے معاملات کا فیصلہ کرنے کے لیے ہے اسے لذا اس معاملے میں استعمال کیا جائے۔ رہی یہ بات کہ دفعہ ۲۵۴ کا اس سے کوئی تعلق ہے تو میں یہ بات کہوں گا کہ دستور کی دفعہ ۲۵۴ بالکل دوسرے قسم کے معاملات کے متعلق ہے۔ اس کا تعلق ان چیزوں سے ہے جنہیں کسی خاص مدت کے اندر ہو جانا چاہیے، مثال کےطور پر نیا الیکن پانچ سال میں ہو جانا چاہیے کسی وجہ سے وہ الیکشن پانچ سال میں نہیں ہوتا اور وہ پانچ سال کے بعد ہوتا ہے تو اس دستور کی بنا پر اس عمل کو غیر قانونی اور غیر دستوری قرار نہیں دیا جا سکتا۔ یہ ان حالات کے لیے ہے۔ اس کا کوئی تعلق اس نوے دن یا قومی اسمبلی سے نہیں ہے۔ ہمیں ایسے ریفرنس نہیں لانے چاہئیں جو متعلقہ نہ ہوں۔ یہ مہذب زندگی کا ایک بنیادی اصول ہے۔
۔
(۱۰-۱۲-۸۵)
یہ مسئلہ اس ایوان کے حقوق اور ملک میں پارلیمانی روایات کو ترقی دینے کا ہے۔ اگر کوئی غلطی ہوئی ہے تو سیدھے سیدھے ہمیں اسے غلطی مان لینا چاہیے۔ لیکن یہ بڑا غلط اور خطرناک راستہ ہے کہ ہم بری روایات قائم کریں، غلط استدلال پیش کریں اور ایسی کیفیت پیدا کر دیں جس کے نتیجے میں جمہوری روایات کی ترقی نہ ہو سکے۔ یہ دلیل دی گئی ہے ۹۰ دن کے معنی یہ بھی تھے کہ حکومت یا دستور کے تحت صدر اس ایوان کو بلاتا اور برخواست کرتا ہے اگر اس نے نہیں بلایا تو ایوان خود اپنے آپ کو بلالیتا۔ اس کے بارے میں یہ کہنا چاہتا ہوں کہ اجلاس کے سرکاری مطالبے کے بھی کچھ خاص حالات ہوتے ہیں۔ وہ کسی خاص کام کے لیے ہوتا ہے۔ اگر دستور نے یہ کیا کیا ہے کہ 90 دن ہونے چاہیں تو اس کا مطلب یہ ہے کہ دستور کا منشا یہ ہے کہ اس ایوان کو اتنے دن

ضرور سیشن میں رہنا چاہیے اور اگر یہ اتنے دن سیشن میں نہیں رہا تو اس کے بعد آپ یہ کہہ دیں کہ اراکین نے خود کیوں نہ ایوان کو بلالیا تو یہ اس کا کوئی جواب نہیں ہے۔
دوسری بات یہ کھی گئی ہے کہ ہمارے پاس کوئی بزنس نہیں تھا۔ وزیر عدل نے اس بات کو کہنے سے پہلے اچھی طرح غور نہیں کیا کہ جو کچھ وہ کہ رہے ہیں اس کے مضمرات کیا ہیں۔ یہ ایوان محض چند قوانین پر مہر لانے کے لیے نہیں ہے۔ اس کے فرائض میں دستور کا تحفظ اور ملک کی تمام پالیسیوں میں راہنمائی کرنا شامل ہے۔ ایک مرتبہ ہم نے داخلی مسائل پر بحث کی تھی۔ اس ایوان کے اراکین نے ایک بار نہیں بار بار مطالبہ کیا کہ ہمیں تعلیمی پالیسی اور خارجہ پالیسی پر بحث کرنا ہے۔ ہمیں اس امر پر بحث کرنا ہے کہ جو وعدے وقتاً فوقتاً حکومت کی طرف سے کیے جاتے ہیں وہ کہاں تک پورے کیے جارہے ہیں۔ اس ایوان کے سامنے متعدد قراردادیں لائی گئیں وہ ضائع ہوتی رہیں۔ سینکڑوں سوالات آئے اور وہ سیشن نہ ہونے کی وجہ سے پوچھے نہیں جا سکے۔ تو یہ کھنا کہ ہمارے پاس کوئی بزنس نہیں تھا، صحیح بات نہیں ہے۔ اگر بزنس نہیں تھا تو حقیقت یہ ہے کہ ایسی حکومت کو حکومت کرنے کا حق نہیں ہے جو ایوان کے سامنے ریاست اور حکومت کے

(۲۳-۱۲-۸۵)

